INUIT ATAQATIGIT

INATSISARTUNI

29. juli 2009

Inatsisartut Suleriaasianni § 36 imm. 1 naapertorlugu Naalakkersuisunut apeqqutit
imaattut matumuuna saqgqummiuppakka:

Tasiilami inuusuttut ilinniarnissaannut periarfissat pillugit apeqqut.

1. Tasiilami inuusuttut qassit 2009-mi meeqqat atuarfianni
naammassisimasut ilinniagaqalersimappat?

2. Tasiilami inuusuttut qassit 2009-mi meeqqat atuarfianni
naammassisimasut suliffissaarusimasutut nalunaarsorneqarsimappat?

3. Inuusuttut suliffinnik sungiusarfissarsiortut nuttarnersinnaanermut
aningaasaateqarfimmit ikiorserneqgarsinnaappat?

4. Tasiilami avinngarusimasunilu allani suliffinnik sungiusarfissaaleqineq
aaqgqiiviginiarlugu suliffissaqgarnikkut ilinniartitaanikkullu iliuusissanik
sunik Naalakkersuisut eqqarsaatersuuteqarpat?

5. Inuusuttut isorliunerusuninngaanneersut iluamik periarfissinneqar-
sinnaanissaat siunertaralugu illoqarfinni anginerusuni suliffissanik
sungiusarfissaqarnissaat, kiisalu Nuummi illogarfinnilu allani
anginerusuni ilinniartut ineqarfiinik sanaartornissaq Naalakkersuisunit
eqqarsaatigineqarsimava?

(Inatsisartuni ilaasortaq Akitsinnguaq Olsen, Inuit Ataqatigiit)

Tunngavilersuut:

Tasiilami inuusutttut aatsaat taama amerlatigisut ilinniaqgqgikkusullutik ginnutegarsimasut
tusagassiorfitsigut ukiog manna julip gaammataani tusarliunnegarpoq. Tamanna
tusarlugu nuananaajallannarpoq, taamaattorli aamma tusagassiorfitsigut
tusarliuneqgarpoq Tasiilami inuusuttut ilarpassui inuusuttunut inuutissarsiornermuliu
ilinniarfinni aallartikkusullutik ginnuteqarsimagaluartut itigartinnegartariagassagunartut.

Tusagassiorfiit najoqquralugit Tasiilami suliffinnik sungiusarfissanik periarfissat
killegarnerujussui pissutaatinnegarpoq. Ajornartorsiullu tamanna anigorneqanngippat
inuusuttorpassuit meeqqat atuarfiannit gimatsinerminni ingerlaannaq suliffissaaleqgineq
misigisussaassavaat, naak ilinniagqginnissaminnik kissaateqgaraluarlutik.

Ogqgartuarpugut inuusuttortavut nunatta pissuussutaanni pingaarnerpaanerarlugit.
Tamannalu ilumoorukkutsigu inuusuttut pisariagarteqisatsinnik ilinniagagarusuttut
periarfissittariagarpagut.

Tamakku tunngavigalugit apeqqutit Naalakkersuisunit ullut suliffiit qulit iluanni
akinegarnissaat kissaatigissavara.



